
اور تعلیمی رہنماؤں نے اسمارٹ فونز کے توجہ بھٹکانے والے عوامل کے  HOCHULاسکول کے آخری دن، گورنر  
خاتمے کا جشن منایا، کیونکہ نیو یارک کے اسکولوں میں اس موسم خزاں میں توجہ بھٹکانے والے عوامل سے پاک 

  تعلیم کے لیے تیاری کی جا رہی ہے
  

ملک کی سب سے بڑی ریاست نے کلاس کے آغاز کی گھنٹی سے چھُٹی کی گھنٹی تک اسمارٹ فونز پر پابندی عائد  
  کر دی ہے

  
اگست تک توجہ بھٹکانے والے عوامل سے پاک پالیسی شائع کرنی لازم    1ریاست بھر کے پبلک اسکول ڈسٹرکٹس کو 

  ہے
  

رہنما اور حامی افراد ایک عہد کے خاتمے اور نیو یارک کے طلبہ کے  PTAاساتذہ کی یونینز، اسکول ایڈمنسٹریٹرز، 
  لیے ایک روشن مستقبل کے آغاز کا جشن منا رہے ہیں

  
)کیتھی ہوکل( نے آج نیو یارک کے کئی ملین طلباء، اساتذہ اور والدین کے ساتھ ریاست بھر   Kathy Hochulگورنر 

میں پبلک اسکول کے آخری دن کے موقع پر جشن منایا، جو اسکولوں میں توجہ بھٹکانے والے ڈیجیٹل عوامل کے  
گا، تو نیو یارک، ملک کی  کا تعلیمی سال شروع ہو  2026تا   2025خاتمے کی علامت ہے۔ جب اس موسمِ خزاں میں 

ایسی سب سے بڑی ریاست بن جائے گی جہاں پورے تعلیمی دن کے دوران کلاس کے آغاز کی گھنٹی سے چُھٹی کی  
گھنٹی تک اسمارٹ فونز اور انٹرنیٹ سے منسلک دیگر ذاتی آلات پر پابندی عائد کر دی گئی ہے۔ تعلیمی رہنماؤں اور  

کو سراہتے ہوئے نیو یارک کے توجہ بھٹکانے والے عوامل سے پاک تعلیمی   حامیوں نے بھی اس "عہد کے اختتام"
 ماحول کی جانب منتقلی اور طلباء کی تعلیمی کارکردگی اور ذہنی صحت پر اس کے مثبت اثرات کو اجاگر کیا ہے۔  

  
"میں اپنے بچوں کے لیے بہترین نتائج حاصل کرنے کے سلسلے میں کام کرنا کبھی نہیں چھوڑوں گی اور یہی وجہ  

ہے کہ نیو یارک کے اسکولوں میں اسمارٹ فون سے پیدا ہونے والے توجہ بھٹکانے والے عوامل کا زمانہ آج ختم ہو  
"میری ٹیم ریاست بھر کے اسٹیک ہولڈرز کے ساتھ مل کر کام کر رہی ہے   )ہوکل( نے کہا۔ Hochulگورنر رہا ہے،" 

اگست کی آخری تاریخ تک اپنی توجہ بھٹکانے والے عوامل سے پاک پالیسی   1تاکہ اسکول ڈسٹرکٹس کی جانب سے 
س آئیں  کو حتمی شکل دینے اور شائع کرنے کا عمل یقینی بنایا جا سکے۔ اس موسمِ خزاں میں جب طلباء اسکول واپ

ارک کے توجہ بھٹکانے والے عوامل سے پاک اسکولوں میں انہیں بہترین ممکنہ تعلیمی ماحول فراہم کیا  گے، تو نیو ی
  جائے گا اور یوں ہمارے بچوں کو ان کا بچپن واپس دلانے میں بھی مدد کی جائے گی۔"

  
)ہوکل( اور نیو یارک   Hochul"میں گورنر )ہیلری روڈہم کلنٹن( نے کہا،    Hillary Rodham Clintonسیکرٹری 

میں شراکت داروں کے ساتھ مل کر توجہ بھٹکانے والے عوامل سے پاک اسکولوں کو متعارف کروانے پر فخر  
محسوس کرتی ہوں۔ اس نئے جراتٔ مندانہ قانون سے ریاست کے طلبہ کے لیے سیکھنے اور صحت مند نشوونما کو 

  ایک معیار قائم کرنے میں مدد ملے گی۔" فروغ ملے گا اور ملک بھر کی دیگر ریاستوں کے لیے
  

 Melinda( کی صدر  New York State United Teachers, NYSUTریاست نیو یارک یونائیٹڈ ٹیچرز )
Person ،گھنٹی سے گھنٹی تک توجہ بھٹکانے والے عوامل سے پاک اسکول محض نظریہ   )میلنڈا پرسن( نے کہا"

نہیں ہیں؛ یہ اسکول پہلے ہی نیو یارک کی مختلف ڈسٹرکٹس میں کامیابی سے کام کر رہے ہیں۔ جب فون نظروں سے 



اوجھل ہوتے ہیں اور ذہن پوری طرح لمحۂ موجود میں ہوں، تو ہم نے طلباء کی خوشی، توجہ اور دوستیوں کو واپس 
 Hochulکو گورنر   NYSUTپلٹتے دیکھا ہے۔ اب وقت آ گیا ہے کہ اسے ریاست بھر کے پیمانے پر نافذ کیا جائے۔ 

)ہوکل( کے ساتھ کھڑے ہونے پر فخر ہے تاکہ توجہ بھٹکانے والے عوامل سے پاک تعلیم کو قانون بنایا جائے، اور 
ایک دوسرے سے سیکھنے اور مؤثر طریقے شیئر کرنے کے حوالے سے ہم اسکول کی کمیونٹیز کی مدد کرنے کے  

  بچے اس سے کم کے حقدار نہیں ہیں۔" لیے تیار ہیں تاکہ اس موسمِ خزاں میں ہر ڈسٹرکٹ تیار ہو۔ ہمارے
  

  Michael Mulgrew( کے صدر  United Federation of Teachersیونائیٹڈ فیڈریشن برائے ٹیچرز )
"اب یہ بات پہلے سے کہیں زیادہ ضروری ہے کہ ہم طلباء کو پورے تعلیمی دن کے دوران )مائیکل ملگریو( نے کہا، 

توجہ بھٹکانے والے عوامل سے پاک ماحول میں سیکھنے کا موقع دیں۔ کلاس کے آغاز کی گھنٹی سے چھُٹی کی گھنٹی  
زیادہ استعمال کے   تک سیل فون پر پابندی کے اس نئے قانون سے ہمارے طلباء کو موبائل فون کے ضرورت سے

کے ساتھ مل کر کام کرنے کے منتظر ہیں   DOEنقصان دہ اثرات سے محفوظ رکھنے میں مدد ملے گی۔ ہم گورنر اور 
  تاکہ اس پالیسی کو نیو یارک شہر کے تمام اسکولوں میں مؤثر اور بہتر طریقے سے نافذ کیا جا سکے۔"

  

 New York State Council of Schoolریاست نیو یارک کی کونسل برائے اسکول سپرنٹنڈنٹس )
Superintendents کے ایگزیکٹیو ڈائریکٹر )Charles Dedrick  ،گورنر  )چارلس ڈیڈریک( نے کہا"

Hochul   ہوکل( کی طرح، نیو یارک بھر کے سپرنٹنڈنٹس نے طلباء کی تعلیم اور فلاح و بہبود پر انٹرنیٹ کے(
ضرورت سے زیادہ اور نامناسب استعمال سے مرتب ہونے والے نقصان کو تسلیم کیا ہے۔ بہت سے سپرنٹنڈنٹس نے  

مقامی سطح پر قیادت کی ہے۔ اب تمام   پہلے ہی اپنے اسکولوں میں اسمارٹ فون کی مؤثر پالیسیوں کے نفاذ کے لیے
سپرنٹنڈنٹس مقامی شراکت داروں کے ساتھ مل کر موجودہ پالیسیوں پر نظرِثانی کرنے یا نئی پالیسیوں کی تیاری پر کام  
کر رہے ہیں تاکہ وہ نئے قانون کی ضروریات پوری کر سکیں۔ سپرنٹنڈنٹس ریاستی قوانین کی پاسداری کا حلف اٹھاتے  

ہ اس بات کو یقینی بنائیں گے کہ ستمبر میں ان کے اسکولوں میں کلاسوں کے آغاز سے قبل مطلوبہ پالیسیاں  ہیں اور و
  نافذ ہو جائیں۔"

  

(  New York State School Boards Associationریاست نیو یارک کے اسکول بورڈز ایسوسی ایشن )
"اسکول بورڈز کی جانب سے  )رابرٹ ایس شنائیڈر( نے کہا،  Robert S. Schneiderکے ایگزیکٹیو ڈائریکٹر 

کلاس روم میں توجہ بھٹکانے والے عوامل کو کم کرنے کی اہمیت کو سنجیدگی سے لیا جاتا ہے اور سوشل میڈیا کے  
استعمال اور دیگر دباؤ کے نتیجے میں پیدا ہونے والے ذہنی صحت کے مسائل پر طلباء کے ردعمل میں معاونت کے  

ں۔ اس نئے قانون کے نفاذ سے پہلے بھی، ریاست بھر میں اسکول بورڈز نے طریقے تلاش کرنے کی کوشش کرتے ہی
سلک آلات کے استعمال سے متعلق پالیسیوں کی تیاری اور مضبوط بنانے کا  طلباء کے سیل فونز اور انٹرنیٹ سے من

کام کیا تھا۔ اس موسمِ گرما میں، اسکول بورڈز مقامی اسٹیک ہولڈرز کے ساتھ مل کر اس گزشتہ کام کو دوبارہ شروع  
یوں پر ستمبر میں  کر رہے ہیں تاکہ اس بات کو یقینی بنایا جا سکے کہ نئے ریاست گیر تقاضے کے مطابق ان پالیس

  نئے تعلیمی سال سے پہلے عمل درآمد ہو جائے۔"
  

( کی صدر  New York State Parent Teacher Associationریاست نیو یارک پیرنٹ ٹیچر ایسوسی ایشن )
Patty Frazier  ،ہم ستمبر میں انتشار سے پاک کلاس رومز دیکھنے کے لیے پرُجوش ہیں۔ )پیٹی فریزیئر( نے کہا"

تعلیم حاصل کرنے اور باہمی تعاون پر دوبارہ توجہ مرکوز کرنا نہایت اہم ہے، کیونکہ ہم 'ہر بچے کے لیے اپنے مشن 
 کی پیمائش' کر رہے ہیں!"  

  
 Kyleریاست نیو یارک پیرنٹ ٹیچر ایسوسی ایشن کی ایگزیکٹیو ڈائریکٹر اور ایک ہائی اسکول طالب علم کی والدہ 

Belokpitsky  ،یہ تعلیم کے لیے ایک اہم لمحہ ہے۔ ہم جانتے ہیں کہ یہ ابتدائی مہینے  )کائل بیلوکپٹسکی( نے کہا"
طلبہ اور خاندانوں کے لیے )اور ایک ماں ہونے کے ناطے میں یہ بات سمجھتی ہوں کہ( مشکل ہو سکتے ہیں، لیکن  

۔ ہم جانتے  آخرکار ہمارے بچوں کو توجہ بھٹکانے والے عوامل سے پاک ایک تعلیمی ماحول کے فوائد حاصل ہوں گے
ہیں کہ باہم مل کر ہم تمام بچوں کی حمایت جاری رکھیں گے اور ہر بچے کی صلاحیت کو حقیقت میں بدلیں گے۔ ہم ان 

  مکانات کے لیے پرُجوش ہیں۔"ا

  



)جیمز پی اسٹایر(   CEO James P. Steyer( کے بانی اور Common Sense Mediaکامن سینس میڈیا )
"کامن سینس میڈیا کو خاندانوں اور اسکولوں کو فون سے پاک تعلیم کے لیے تیار کرنے میں مدد دینے پر  نے کہا، 

خوشی ہے جبکہ کم انتشار کا مطلب بہتر سیکھنا ہے۔ ہم گورنر کی نئی موبائل فون پالیسی کی حمایت کرتے ہیں کیونکہ  
مطلب یہ ہے کہ سیکھنے کا عمل زیادہ سے زیادہ بڑھایا  ہم جانتے ہیں کہ توجہ بھٹکانے والے عوامل میں کمی لانے کا 

جائے۔ اس موسم گرما میں، ہم والدین کی حوصلہ افزائی کرتے ہیں کہ وہ اپنے بچوں سے ان تبدیلیوں کے بارے میں  
بات کریں تاکہ ہم سب اسکرینز پر کم سے کم وقت گزاریں اور ان چیزوں پر مزید توجہ دیں جو سب سے زیادہ اہم  

  "ہیں۔
  

NYU Stern  کے سماجی ماہرِ نفسیات اور کتابThe Anxious Generation  کے مصنفJonathan 
Haidt ،ہمارے پاس اب اس بات کے بہت مضبوط شواہد موجود ہیں کہ اسمارٹ فونز سے   )جوناتھن ہائٹ( نے کہا"

بچوں کی سیکھنے، توجہ مرکوز کرنے، نیند لینے، اور تعلق قائم کرنے کی صلاحیت کو نقصان پہنچ رہا ہے۔ نیو یارک  
ٹکانے والے عوامل سے  کی گھنٹی سے گھنٹی والی پالیسی اس بات کو یقینی بناتی ہے کہ طلباء کو ایک مکمل، توجہ بھ

پاک تعلیمی دن حاصل ہو جہاں وہ ایک مسلسل ڈیجیٹل انتشار کے بغیر دل لگا کر مصروف ہوں، کھیلیں، اور پھلیں  
)ہوکل( کا بے حد شکر گزار ہوں کہ انہوں نے ایک مثالی قانون سازی نافذ کی ہے، جو   Hochulپھولیں۔ میں گورنر 

 میرے اپنے بچوں سمیت، نیو یارک کے تمام بچوں کی تعلیم کو بہتر بنائے گی۔"  
  

#HalfTheStory  کی بانی اور ایگزیکٹیو ڈائریکٹرLarissa May  ،ہم روزانہ ٹین ایج  )لاریسا مے( نے کہا"
بچوں سے سنتے ہیں کہ انہیں کلاس روم کے اندر اور باہر بھی ایسی جگہوں کی ضرورت ہے جہاں اسکرین موجود نہ  

ہو۔ جذباتی اور سماجی ذہانت کی حوصلہ افزائی کرنے کا مطلب ہے کہ ٹین ایج بچوں کے لیے سماجی جگہیں بھی  
تقریبات، اسکرین سے پاک تفریحات، اور ایسے مواقع جہاں وہ  بنائی جائیں: جیسے اسکرین سے پاک پروموشن

اسکرین سے دور ہو کر کھیل کود میں مصروف ہوں۔ نیو یارک کی جانب سے نوجوان نسل کو درپیش ڈیجیٹل صحت  
کے بحران کا ایک حقیقی اور پائیدار حل فراہم کرنے میں قیادت کی جا رہی ہے، اور ہم گورنر کے اس کام کی بھرپور  

حمایت کرتے ہیں جس کا مقصد تعلیم اور ایسا نظام تشکیل دینا ہے جو طلباء کی فلاح و بہبود اور ڈیجیٹل شعور کو  
  فروغ دیں۔"

  
)ہوکل( کے دستخط کے بعد، ریاست نیو یارک کا اپنی توجہ بھٹکانے والے عوامل سے   Hochulگزشتہ ماہ گورنر 

کے تعلیمی سال سے نافذ العمل ہو گا۔ یہ قانون ریاست بھر کے تمام پبلک اسکول  26تا   2025پاک اسکولوں کا قانون 
 Boards of Cooperativeڈسٹرکٹس کے علاوہ، چارٹر اسکولوں، اور بورڈز آف کوآپریٹو ایجوکیشنل سروسز )

Educational Services, BOCES  پر لاگو ہو گا۔ ) 
  

اگست تک اپنی توجہ بھٹکانے والے عوامل سے   1اس قانون کے تحت، تمام اسکول ڈسٹرکٹس کے لیے لازم ہے کہ وہ 
پاک پالیسی شائع کر دیں، تاکہ یہ پالیسی ڈسٹرکٹ کی طلباء، والدین، اور دیگر اہم اسٹیک ہولڈرز کی کمیونٹی کو نظر آ  

  سکے۔
  

 ریاست نیو یارک کا توجہ بھٹکانے والے عوامل سے پاک اسکولوں کا قانون: 
  

• K-12   اسکولز میں پورے تعلیمی دن )یعنی "گھنٹی سے گھنٹی" تک( کے دوران اسکول کی حدود میں
اسمارٹ فونز اور انٹرنیٹ سے منسلک دیگر ذاتی آلات کے بلا اجازت استعمال کی ممانعت ہو گی، جس میں  

  کلاس روم کا وقت اور دیگر ماحول جیسے لنچ، اور اسٹڈی ہال پیریڈز شامل ہیں
یہ اسکولز کو دن کے دوران موبائل فونز سنبھال کر رکھنے کے لیے اپنے منصوبے خود تیار کرنے کا موقع  •

دیتا ہے جس سے منتظمین اور اساتذہ کو اپنی عمارت اور طلباء کے مطابق بہترین لائحہ عمل اختیار کرنے 
  کی لچک دی جاتی ہے

توجہ بھٹکانے والے آلات سے پاک ماحول قائم کرنے کے لیے اسٹوریج کے مسائل حل کرنے کے طریقے  •
ملین کی فنڈنگ   13.5$خریدنے میں جن اسکولز کو معاونت کی ضرورت ہو گی، ان اسکولز کے لیے 

  دستیاب ہو گی 



اسکولز سے تقاضا کیا جائے گا کہ وہ والدین کو تعلیمی دن کے دوران اپنے بچوں سے حسبِ ضرورت رابطہ   •
  کرنے کا طریقہ فراہم کریں 

  مقامی پالیسی کی تیاری کے عمل میں اساتذہ، والدین، اور طلباء سے مشاورت کرنے کا تقاضا کیا جاتا ہے  •
  غیر مساوی تادیبی کارروائی کا تدارک کیا جائے گا •

  
)ہوکل( کی پالیسی میں یہ وضاحت کی گئی ہے کہ طلباء کو ایسے سادہ سیل فونز تک رسائی کی   Hochulگورنر 

بدستور اجازت ہو گی جن میں انٹرنیٹ کی سہولت موجود نہ ہو، اس کے علاوہ وہ کلاس میں تدریس کے لیے اپنے 
یں گے، جیسے کہ لیپ ٹاپس یا  اسکول کی جانب سے باقاعدہ فراہم کردہ انٹرنیٹ والی ڈیوائسز بھی استعمال کر سک

  ٹیبلٹس جو اسباق کی منصوبہ بندی کا حصہ ہوں۔
  

مزید برآں، گورنر کی پالیسی میں اسمارٹ فونز پر عائد پابندیوں سے چند استثنائی صورتیں بھی شامل ہیں، جن میں ان  
طلباء کے لیے استثنیٰ شامل ہے جنہیں کسی طبی شکایت سے نمٹنے کے لیے انٹرنیٹ سے منسلک آلے کی ضرورت  

 Individualized Educationعلیمی پروگرام )ہو، جہاں کسی طالب علم کے لیے انفرادی طور پر تیار شدہ ت
Program, IEP  ،کے تحت یہ لازمی ہو، تعلیمی مقاصد کے لیے یا دیگر قانونی جائز وجوہات جیسے ترجمہ کرنے )

  خاندانی نگہداشت، یا ہنگامی حالات میں بھی اجازت دی جائے گی۔
  

)ہوکل( نے ریاست گیر سطح پر اساتذہ، والدین، اور طلباء کے ساتھ مشاورت کرنے کے بعد یہ اقدام   Hochulگورنر 
 Moreتوجہ بھٹکانے والے آلات سے پاک اسکولز کی تخلیق )زیادہ تعلیم، کم اسکرولنگ: اٹھایا ہے۔ ان کی رپورٹ "

Free Schools-Learning, Less Scrolling: Creating Distraction):میں مندرجہ ذیل شامل ہیں "  
  

  اسمارٹ فونز طلباء کی توجہ بھٹکاتے ہیں اور تعلیمی اور تخلیقی صلاحیت کی راہ میں رکاوٹ بنتے ہیں •
  فون سے پاک ماحول میں طلباء کے تحفظ کو کوئی خطرہ لاحق نہیں ہوتا •
  فون سے پاک ماحول طلباء اور اساتذہ کی ذہنی صحت کے لیے معاون ہوتے ہیں •
  تمام اسٹیک ہولڈرز کے لیے بے لاگ بات چیت اور براہ راست رہنمائی کامیاب نفاذ کے لیے ضروری ہے •
اسکولز کو دن کے دوران اپنے بچوں سے رابطے کے سلسلے میں کسی بھی والدین کو لاحق خدشات دور  •

  کرنا ہوں گے
توجہ بھٹکانے والے آلات سے پاک ہونے کی ایک مؤثر پالیسی کو فقط کلاس روم میں گزرنے والے وقت پر   •

  ہی نہیں بلکہ اسکول کے مکمل اوقات کار پر مرکوز ہونا چاہیئے
اسکولز، مزید طلباء کو بالمشافہ شمولیت والے مشاغل جیسے کلبز، اسپورٹس، فنون اور دیگر پروگرامز سے  •

  منسلک کرتے ہوئے اپنے توجہ بھٹکانے والے آلات سے پاک ماحول کو تقویت دے سکتے ہیں
  

)ہوکل( کلاس روم میں توجہ، باہمی ربط اور فلاح و بہبود کو بحال کرنے   Hochulاس نئے قانون کے تحت، گورنر 
کے ایک قومی اقدام کی قیادت کر رہی ہیں۔ توجہ بھٹکانے والے عوامل سے پاک تعلیمی ماحول کو ترجیح دیتے ہوئے،  

طور پر ترقی کے لیے  نیو یارک کی جانب سے طلباء کو وہ ماحول فراہم کیا جا رہا ہے جو تعلیمی، سماجی اور جذباتی 
  انہیں درکار ہے۔

  
###  

